Տեղեկանք

 «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի` Համաձայնագրում փոփոխություններ կատարելու վերաբերյալ» Արձանագրության հաստատման նպատակահարմարության մասին
Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի` Համաձայնագրի (այսուհետ՝ Համաձայնագիր) 5-րդ հոդվածի 1-ին մասի համաձայն՝ ինդիկատիվ հաշվեկշիռներով և արձանագրությամբ նախատեսված` ներքին սպառման ծավալները չգերազանցող ծավալներով Ռուսաստանի Դաշնությունից Հայաստանի Հանրապետություն առաքվող՝ Համաձայնագրում նշված ապրանքների (բնական գազի և նավթամթերքների որոշ տեսակների) նկատմամբ ռուսական կողմը արտահանման մաքսատուրքեր չի գանձում: 
Համաձայնագրի 8-րդ հոդվածի համաձայն Համաձայնագրում կարող են կատարվել փոփոխություններ՝ ձևակերպելով առանձին Արձանագրությամբ:

ՀՀ կառավարությունը 18.05.2017թ. №510-Ա որոշմամբ համաձայնություն է տվել սույն Արձանագրության կնքման առաջարկությանը և ՌԴ ու ՀՀ կառավարությունների միջև ձեռք բերված պայմանավորվածությունների համաձայն սույն Արձանագրությամբ համապատասխան փոփոխություններ են կատարվել Համաձայնագրի մի շարք հոդվածներում:
Սույն Արձանագրությամբ՝ Համաձայնագրում կատարվող փոփոխությունների համաձայն.
. լրացուցիչ ավելացվել է՝ ավտոմոբիլային բենզինի երկու տեսակ (ԵԱՏՄ ԱՏԳ ԱԱ 2710 12 450 0 և 2710 12 490 0 ծածկագրերին համապատասխան) և դիզելային վառելիքի մեկ տեսակ (ԵԱՏՄ ԱՏԳ ԱԱ 2710 19 290 0 ծածկագրին համապատասխան), 
. ավելացվել է նաև նավթային գուդրոնը (ԵԱՏՄ ԱՏԳ ԱԱ 2713 90 900 0 ծածկագրին համապատասխան):
Սույն Արձանագրությամբ հնարավորություն է ընձեռնվել իրավահավասարության փոխշահավետության հիման վրա երկու երկրների միջև շարունակել զարգացնել տնտեսական հարաբերություններ: 

Սույն Արձանագրությունը կնպաստի երկու երկրների միջև փոխշահավետ համագործակցության, տնտեսական կապերի զարգացման համար բարենպաստ պայմանների ստեղծման, գործարար ակտիվության բարձրացման շարունակմանը:

Առաջնորդվելով «Միջազգային պայմանագրերի մասին» ՀՀ օրենքի դրույթներով՝ ՀՀ տարածքային կառավարման և ենթակառուցվածքների նախարարությունը նպատակահարմար է գտնում  «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի` Համաձայնագրում փոփոխություններ կատարելու վերաբերյալ» Արձանագրության հաստատումը Հայաստանի Հանրապետության նախագահի կողմից:
